Súðavíkurhreppur  -  fundargerð hreppsnefndar

44.   fundur  kjörtímabilið 1998 – 2002  - aukafundur

3. Ágúst  2000, kl. 16.00.
 haldinn í fundarsal hreppsnefndar Njarðarbraut 14.

Árið 2000,  3.  ágúst  kl. 16.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson, Jón Grétar Kristjánsson, Barði Ingibjartsson Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Engar athugasemdir voru gerðar við fundarboð.

Dagskrá:

1.
Fundur með nefnd ríkisins og sveitarfélaga á Vestfjörðum er fjallar um hugsanlegar breytingar á eignarhaldi Orkubús Vestfjarða.
2.
Fundargerð framkvæmdarnefndar samnýtingarhúss dags. 1. ágúst 2000, og tilboð er bárust í II áfanga þjónustuhúss við Grundarstræti.
3.
Fundargerð landbúnaðarnefndar dags. 9. júlí 2000.


1. Fundur með nefnd ríkisins og sveitarfélaga á Vestfjörðum er fjallar um hugsanlegar breytingar á eignarhaldi Orkubús Vestfjarða.

Hreppsnefnd ræddi nokkuð um Orkubú Vestfjarða, eignarhald þess og þær viðræður sem fram hafa farið við yfirvöld. 

Kl. 17.30 mætti á fund hreppsnefndar samráðsnefnd er fjallar um hugsanlegar breytingar á eignarhaldi Orkubús Vestfjarða.

Nefndina skipa:  Jón B. G. Jónsson Vesturbyggð, Haraldur V.A. Jónsson Hólmavíkurhreppi,  Árni Kolbeinsson Fjármálaráðuneyti, Þorgeir Örlygsson Iðnaðarráðuneytini,  Berglind Ásgeirsdóttir Félagsmálaráðuneyti,  Hallgrímur Guðmundsson Fjármálaráðuneyti,  Hermann Sæmundsson Félagsmálaráðuneyti, Ólafur Þ. Benediktsson Bolungarvíkurbær, Kristján Skarphéðinsson Iðnaðarráðuneyti, Þorsteinn Jóhannesson Ísafjarðarbær, og Kristján Haraldsson Orkubússtjóri.

Oddviti bauð fundarmenn velkomna á funinn.  Þorsteinn Jóhannesson opnaði viðræður um málið.  Þorgeir Örlygsson fór yfir þær viðræður sem fram hafa farið, og það eignarhald sem nú er bundið í lögum um félagið ásamt fleiri þáttum.  Miklar umræður urðu um Orkubúið.  Fulltrúar hreppsnefndar lögðu áherslu á að miklu skipti í þessu máli hvernig  afhendingaröryggi verði tryggt á jaðarsvæðum,  það verð sem yfirvöld eru tilbúin til að greiða fyrir hluti í Orkubúinu,  og hvernig starfsmannahaldi verði háttað eftir breytingar ásamt orkusöluverði. 

Samráðsnefndin þakkaði hreppsnefnd fyrir fundinn og hreppsnefnd þeim fyrir að koma til viðræðna við hreppsnefndina.

Vegna þess skilnings sem fram kom hjá samráðsnefndinni um að hreppsnefnd hafni breytingum á eignarformi Orkubúsins þá vill hreppsnefndin ítreka að hún leggur áherslu á að starf nefndarinnar haldi áfram og að nefndin ljúki störfum og leggi fram sem fyrst loka tillögur í málinu.  Þegar þær ligga fyrir mun hreppsnefndin taka afstöðu til framtíðareignarforms félagsins.

Samþykkt samhljóða.

2. Fundargerð framkvæmdarnefndar samnýtingarhúss dags. 1. ágúst 2000, og tilboð er bárust í II áfanga þjónustuhúss við Grundarstræti.

Hreppsnefnd samþykkti samhljóða að taka tilboði G.S. Trésmiðju hf.  Fundargerðin lögð fram og samþykkt að öðru leyti.

Hreppsnefnd er sammála um að sveitarstjóra verði falið að ræða  framkvæmdarkostnað verksins við Forsætisráðuneytið.

3. Fundargerð landbúnaðarnefndar dags. 9. júlí 2000. 

Fundargerðin lögð fram og samþykkt samhljóða.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar.  Fundargerð samþykkt, fundi slitið kl. 18:45.

